
lll. OUTRAS DISPOSICIONS
UNIVERSIDADE DE SANTIAGO DE COMPOSTELA

RESOLUCION do 13 de xufio de 2011 pola que se acorda a publicacién da
normativa sobre permanencia nas titulacions de grao e master, aprobada no
Consello Social do 5 de xufio de 2012.

A Lei organica 6/2001, do 21 de decembro, de universidades, considera a regulacién do
réxime de permanencia do estudantado como parte da autonomia universitaria, e atribuelle
ao Consello Social a aprobaciéon desta normativa, tras o informe do Consello de Coordina-
cién Universitaria.

Aimplantacion dos estudos do Espazo Europeo de Educacién Superior polo Real decre-
to 1393/2007, do 29 de outubro, exixe unha nova forma de avaliacidon que tefia en conta as
actividades que periodicamente realizan os estudantes. O establecemento de novas me-
todoloxias docentes que incluan a avaliacion continua como forma natural de determinar
o rendemento académico dos estudantes, e a necesidade de compaxinar os estudos coa
dedicacion laboral que se establece no Real decreto 1791/2010, do 30 de decembro, do
Estatuto do estudante, fan necesario abordar unha nova regulacion do réxime de perma-
nencia que favoreza a progresion e o rendemento nos estudos.

Como resposta a esta regulacion, a Universidade de Santiago de Compostela, en exer-
cicio da utilizacion responsable e racional dos recursos que a sociedade pon a sua disposi-
cion, e coa finalidade de ofrecer un ensino de calidade, aprobou nas reunions do Consello
de Goberno do 15 de xufio de 2011 e do 25 de maio de 2012 e na do Consello Social do 5
de xufio de 2012, a seguinte

Normativa sobre permanencia nas titulacions de grao e master
Artigo 1. Ambito de aplicacién

1. Esta normativa regula o réxime de permanencia do alumnado matriculado na Univer-
sidade de Santiago de Compostela en estudos conducentes aos titulos de grao e master,
ao abeiro do Real decreto 1393/2007, do 29 de outubro e as normas concordantes.

Artigo 2. Tipos de matricula

1. A Universidade de Santiago de Compostela ofrecera dous tipos de matricula: a tempo
completo e a tempo parcial. A modalidade de matricula elixida debera manterse durante

todo o curso académico, como criterio xeral, pero podera autorizarse o cambio de tempo
completo a tempo parcial en casos excepcionais.

2. A matricula a tempo completo comprende un total de 60 créditos en primeira ma-
tricula, agas que a oferta sexa inferior. A matricula a tempo parcial sera de 30 créditos e
regularase na convocatoria de matricula. Esta modalidade a tempo parcial sé podera so-
licitarse cando concorran circunstancias de orde laboral ou persoal que asi o aconsellen.
Neste senso, en atencion a condiciéns de discapacidade, e para aqueles estudantes que
por razon da sua situacién persoal s6 poden asumir un nimero inferior de créditos para
obter taxas de éxito razoables, poderase autorizar tamén a opcion de matricula a tempo
parcial. Para poder acollerse a este tipo de matricula, debera presentarse o contrato de
traballo xunto coa ultima ndmina, un certificado de discapacidade expedido polo érgano
competente ou un xustificante que acredite suficientemente a concorrencia dunha situacion
persoal excepcional.

Artigo 3. Réxime de permanencia

O alumnado que inicia estudos nunha titulacion debera superar como minimo unha
materia obrigatoria no primeiro curso. De non cumprirse este requisito, admitirase de novo
a matricula no seguinte curso, pero neste caso debera superar un minimo de 30 créditos
obrigatorios do primeiro curso para matricula a tempo completo, e 15 no caso de tempo
parcial. De non superalos, non podera continuar na Universidade de Santiago de Compos-
tela os mesmos estudos nos cinco cursos académicos seguintes.

Artigo 4. Rexime de convocatorias

1. Con independencia das oportunidades previstas en cada convocatoria, o alumnado
podera concorrer a un maximo de catro convocatorias para estudios de grao e duas para o
resto dos estudos de master. Para estes efectos entenderase que os alumnos tefien derei-
to a unha convocatoria por curso.

2. Na cuarta convocatoria o alumnado podera solicitar ser cualificado por un tribunal,
sempre que concorrese as tres convocatorias anteriores. Neste caso, o decano por de-
legacion da xunta do centro, ou por proposta do 6rgano colexiado que tefia asumida a
competencia nesta materia, nomeara un tribunal que estara formado do seguinte xeito: o
decano ou persoa en que delegue, que o presidira; o director do departamento ou persoa
en quen delegue; dous membros da area obxecto de exame e un membro dunha area afin.
O profesor ou profesores que reiteradamente realizaron a cualificacién en convocatorias

anteriores ou na inmediatamente anterior non poderan ser membros do tribunal. No caso
de que a docencia da materia sexa compartida por dous departamentos, formara parte
do tribunal o director do departamento de maior carga docente. No caso dos masteres,
poderase solicitar que a ultima convocatoria sexa avaliada por unha comisiéon, nomeada
polo coordinador por proposta da comision académica do master. Nesta comision non po-
dera formar parte o profesor ou profesores que realizaran a cualificacion na convocatoria
anterior.

Artigo 5. Esgotamento de convocatorias

1. As convocatorias seran sucesivas, sen que sexa posible renunciar a elas unha vez
formalizada a matricula. As convocatorias entenderanse esgotadas ainda que os estudan-
tes non se sometan a ningunha das duas oportunidades de avaliacién establecidas, de tal
xeito que o non presentado/a da primeira oportunidade permite que o estudante poida con-
correr a segunda oportunidade de exame sempre que non o impida a programacion ou a
guia docente; s6 cando tampouco concorra a segunda oportunidade se ten por consumida
a convocatoria.

2. A cualificacion dunha convocatoria en que o alumno non se presenta ou non supera
0s obxectivos establecidos sera de suspenso, salvo que o estudante non realice ningunha
actividade académica avaliable conforme ao establecido na programacién ou guia docen-
te, caso en que constara como non presentado/a.

3. Non obstante o anterior, admitirase unha renuncia sen causa por cada materia. Ade-
mais, se nalgunha das convocatorias se acredita a existencia dun suposto de forza maior
ou situacion excepcional que impida a realizacion das actividades programadas, podera
solicitarse a anulacién da convocatoria en que concorra o feito que impedise a sua reali-
zacién. A anulacién debera ser concedida ou denegada de forma motivada polo reitor, que
podera solicitar os informes que considere oportunos.

4. No caso de situacidns excepcionais ou non recollidas, o reitor resolvera o que proce-
da de forma motivada para o cal solicitara os informes que considere oportunos.

Artigo 6. Progreso académico
1. Os alumnos que contindan estudos con materias suspensas de cursos anteriores

deberan matricularse de todas as materias pendentes dos cursos anteriores, € non pode-
ran formalizar a matricula por un numero superior a 75 créditos. Asi mesmo, podera esta-

blecerse o transito de tempo completo a tempo parcial en funcién da sua taxa de éxito. A
matricula inferior a 30 ECTS considerarase a tempo parcial.

2. O alumnado debera matricularse obrigatoriamente das materias pendentes dos cur-
sos anteriores, agas o disposto no artigo 9.9 do Regulamento de intercambios da USC. En
ningun caso podera facelo do ultimo curso con materias pendentes de primeiro curso, agas
situaciéns excepcionais debidamente autorizadas.

3. S6 se poderan matricular da materia Traballo de fin de grao aqueles alumnos que
superasen un minimo de 150 créditos ou do numero de créditos establecido polo plan de
estudos, entre eles, todos os das primeira metade da titulacion, agas en supostos recolli-
dos por unha resolucion reitoral en funcién do réxime de adaptacién ou por outras circuns-
tancias excepcionais debidamente xustificadas.

4. S6 poderan superar o traballo fin de grao os alumnos que tefian superadas a totalida-
de das materias. Establecerase mediante unha resolucion reitoral o sistema de superacion
dos traballos de fin de grao e master.

5. Os centros deberan informar os alumnos de primeiro curso das normas de perma-
nencia da USC e realizar un seguimento dos estudantes de primeiro curso, especialmente
dos motivos polos que os alumnos non superan os créditos establecidos, e informaran das
conclusiéns ao Consello Social.

6. Ao finalizar o periodo de matricula, facilitaraselle ao Consello Social un informe sobre
o cumprimento das normas de permanencia en cada titulacion.

Disposicion transitoria primeira

O alumnado de estudos anteriores aos regulados polo Real decreto 1393/2007 rexe-
ranse polas normas aprobadas con anterioridade, en particular pola normativa de xestion
académica da USC.

Disposicion transitoria segunda

As titulacions que tefnan normas de permanencia especificas nas sias memorias de-

beran adaptalas no prazo maximo de seis meses desde a aprobacién da presente nor-
mativa.

Disposicion adicional primeira

Esta normativa sera de aplicacién aos estudos de grao ou master realizados na moda-
lidade semipresencial.

Para os estudos realizados en modalidade virtual aplicarase o establecido na memoria
do plan de estudos.

Disposicion adicional segunda

Enténdese que todas as referencias a alumnos, estudantes, alumnado ou estudantado
en xenérico, sen identificacion de sexo, abranguen tanto o sexo feminino como o mascu-
lino.

Disposicion adicional terceira

Para o alumnado de intercambio as obrigas de matricula en relacién co sistema de per-
manencia seran as que se establezan mediante unha resolucion reitoral.

Disposicion derradeira

A presente normativa sera aplicable unicamente para os titulos de grao e master, e
entrara en vigor a partir de curso académico seguinte a aprobacion polo Consello Social e
publicacion no Diario Oficial de Galicia.

Santiago de Compostela, 13 de xufio de 2012

Juan José Casares Long
Reitor da Universidade de Santiago de Compostela

